
2020KO APIRILAREN 27KO
TOKIKO GOBERNU BATZARRA

Lazkaoko Udaletxean, bi mila eta hogeiko apirilaren hogeita zazpian, arratsaldeko
bostetan, Lazkaoko Udalaren Tokiko Gobernu Batzarra biltzen da, aurrez honetarako
deialdia egin delarik, Kepa Zubiarrain Erauskin Alkatearen lehendakaritzapean. Bertaratu-
tako zinegotziak honako hauek dira: Amagoia Naldaiz Mingo, Aitor Altuna Oiarbide, Joxe-
mai Ormazabal Sukia eta Maialen Amundarain Irizar.

Idazkari lanetan IRaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2020ko martxoaren 2an egindako bilkurako akta, idatzita dagoen moduan onartzen de-
larik.

II.- T.G.B.AN ESKUORDETUTAKO GAIETAN ALKATETZAREN EBAZPEN BIDEZ ONARTUTA-
KOEN BERRI EMATEA.-

Jarraian, alarma egoeraren ondorioz ia bi hilabete hauetan tokiko gobernu batza-
rraren bilkurarik ez dela egin eta, tokiko gobernu batzarrean eskuordetuta dauden gaietan
alkatetzaren ebazpen bidez onartutakoen berri ematen da.

Tokiko Gobernu Batzarra jakinaren gainean gelditzen da.

III.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2020ko ekitaldiko aurrekontuari dagokion 30 zbk.dun fakturen zerrenda, bere es-
pedientean dagoena, HOGEITA BEDERATZI MILA BOSTEHUN ETA BERROGEITA HAMA-
BOST EURO ETA BERROGEITA HAMAZAZPI ZENTIMOtakoa (29..555,57€), onartzea era-
baki da.

V.- ITURGAITZAGA 9 ETA 10 E.L.EN INGURUKO PLAN BEREZIAREN HASIERAKO ONAR-
PENA.-

' Miguel Imaz S.A.k Lazkaoko Planeamenduko Arau Subsidiarioetako 6H.J.A.ko “Itur-
\ gaitzaga” P-9 eta P-10 lursailen Hiri Antolamenduko Plan Berezia planteatu du. Dokumen-
..t,u,% LKS Ingenieria S. Coop.ko Larraitz Sasian eta Ane Miren Martinez arkitektoek idatzita-
\'koa da.

Aurrez Plan Bereziaren beste bertsio bat aurkeztu zen, 2019ko apirilekoa, eta honi
Ingurumen Ebaluazio Estrategikoa erantsi zitzaion. Hirigintza eta ingurumen araudian eza-
rritakoaren arabera, aipatu ebaluazioa Eusko Jaurlaritzako Ingurumen Organora igorri
zen.



Kontsulta horren inguruan, 2019-11-21eko Ebazpen bidez, Eusko Jaurlaritzako In-
gurumen Administrazioko Zuzendariak ingurumen txosten estrategikoa luzatu zuen, non
adierazten zen Planak ez duela eragin esanguratsurik ingurumenean.

Plan Bereziak memorian atal bat jasotzen du, non ingurumenean izan ditzakeen
eragin kaltegarriak murrizteko neurri zuzentzaileak zerrendatzen diren.

Bestalde Udaleko abokatu eta arkitekto aholkulariek aurkeztutako Plan Bereziaren
inguruan txostenak burutu dituzte, eta dokumentuari behin betiko onarpena eman
aurretik dokumentazio osagarria aurkeztu beharko dela adierazten dute.

Dokumentua hirigintzako batzorde informatzaileak informatua izan da.

Hau guztia honela, Tokiko Gobernu Batzarrak, aho batez, honako akordio hauek
hartu ditu:

1.- 6H.J.A.ko “Tturgaitzaga” P-9 eta P-10 lursailen Hiri Antolamenduko Plan Bereziari ha-
sierako onarpena ematea, behin-betiko onarpenaren aurretik ondorengo dokumenta-
zZio osagarria eta zuzenketak aurkeztera baldintzatuta:

» Bideragarritasun ekonomiko-finantzarioaren azterlana aurkeztu beharko da, Plan
Bereziak eragiten dion jarduketaren bideragarritasuna egiaztatuz. Hala nola iraun-
kortasun ekonomikoari buruzko memaoria ere aurkeztu beharko da.

e Plan Berezia garatzeko hirigintza-arauak, 9., 13. eta 14. artikuluak, hegalei buruz-
koak, ez datoz bat Eraikuntzako Hegalak Arautzeko Udal Ordenantzan zehaztuta-
koarekin, eta, beraz, bertan ezarritakora egokitu beharko dira.

2.- Aipatu Plana, Ingurumen Ebaluazio Estrategikoa eta Laburpen Exekutiboa 20 lanegu-
neko denboraldiz jendaurrean jartzea, iragarkia Udaletxeko iragarki oholean, Gipuz-
koako Aldizkari Ofizialean, lurraldean hedadura gehien duen egunkarian edo egunkari-
etan eta Udalaren egoitza elektronikoan argitaratuz.

3.- Halaber, beraien ezaguera eta txostena egite ondorioetarako, hasierako onarpena es-
kuduntza sektorialak dituzten herri administrazioei jakinaraziko zaie.

V.- MERKATARI ETA OSTALARITZARI DIRULAGUNTZAK EMATEKO OINARRIEN ALDAKE-
TAREN BEHIN BETIKO ONARPENA.-

Tokiko Gobernu Batzarrak, 2020ko otsailaren 3ko bilkuran, merkatari eta ostalari-
ri diru-laguntzak emateko oinarrien aldaketa hasierako izaeraz onartzea erabaki zuen.

HaS|erako onarpenaren iragarkia 2020ko otsailaren 11n argitaratu zen eta jendau-
rrea egon den hogeita hamar eguneko epean alegazio bakar bat jaso da, Gipuzkoako
Desgaitasun Fisikoa duten Pertsonen Federazio Koordinatzaileak aurkeztutakoa.

Aurkeztutako alegazioan, merkataritza eta ostalaritza lokaletarako irisgarritasun
unibertsala bermatzea helburu izango duten gastuak diruz lagunduko direla, espresuki
adierazteko proposamena egiten zen.

Ekonomia Jarduera Batzordeak alegazio hau onartzea proposatu du.

Beste alde batetik, Ekonomia Jarduera Batzordeak, hasieran onartutako oinarrietan

aldaketa bat sartzea proposatzen du, diruz lagunduko diren gastuetan euskarazko errotu-
lazioak sartuz.

Hau guztia ikusita, Tokiko Gobernu Batzarrak, aho batez, honako erabaki hauek

hartu ditu:

1.-

VI.-

Merkatari eta ostalaritzari diru-laguntzak emateko oinarrien aldaketari Gipuzkoako
Desgaitasun Fisikoa duten Pertsonen Federazio Koordinatzaileak aurkeztutako alega-
zioa onartzea.

Hasieraz onartutako Merkatari eta ostalaritzari diru-laguntzak emateko oinarrien alda-
ketari, aldaketa bat sartzea, euskarazko errotulazioak barneratuz diruz lagunduko di-
ren gastuen artean.

Aurreko bi puntuetan esandakoak kontuan hartuta Merkatari eta ostalaritzari diru-la-
guntzak emateko oinarrien aldaketa behin betikoz onartzea.

Merkatari eta ostalaritzari dirulaguntzak emateko oinarrien aldaketaren behin betiko

onarpen hau Gipuzkoako Aldizkarian argitaratzea, oinarriak, aldaketaren ondoren, gel-
ditzen diren moduan oso osorik argitaratuz.

BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,

arratsaldeko seiak hogei gutxi direnean nik, Idazkariak, guztiaren akta jaso eta ziurtatzen

dudalarik.




